
Laanta Faafinta Rasmigé ah ee Madaxtooyada J. D. S.

QIIMADU: waa 5 shilin lambar waliba — RUKUNKA: Sannadii waa Sh. 100
Somaaliya gudaheeda — dibaddeedana waa Shs. 300. Rukunka la weydiisto waqtiga
loo gooyey wuxuu ka bilaabmaa 1 Jenayo Qiimaha qoritaanku F.R. halkii sadar iyo
waxii ka yar waa 2 laba Sh, — Rukunka iyo qoriitaanka waxaa la weydiistaa laanta
Maamulka Faafinta Rasmiga ah — lacagta waxaa lagu bixinayaa

Xafiiska Canshuuraha ee Wasaaradda lacagta -

KOOBNIIN
QAYBTA KOOWAAD
W. M.
QAYBTA ' LABAAD
XEER MADAXWEYNAHA JDS L. 26 ee Bogga
12 ABR. 1981, Hay’adda Qaqootiga Qa- 865
ranka
XEER MADAXWEYNAHA JDS L. 27 ee 875

10 ABR. 1981, La wareegid dan Guud
awgeed Laba Guri ku yaal Degmada
Shangaani, uuna lahaa Shariif Saalax
Xasan,—
B |
XEER MADAXWEYNAHA JDS L. 28 ee 8717

'1 NOF. 1980, Magacaabid Kaaliyaha
Arr. Maamulka.—

XEER MADAXWEYNAHA JDS L. 29 ee 879
10 FEB. 1981, Xeer Nidaamiye lagu
Fulinaayo Xeerka Qoyska.—

Wakaaladda M. Qaranka

QAYBTA LABAAD

XEER MADAXWEYNAHA J.D.S. Lambr
26Taariikh 12 Abriile 1981

HAY'ADDA QAXOOTIGA QARANKA.
MADAXWEYNAHA JDS
MARKUU ARKAY: Qod. 82aad ee Dastuurka;

MARKUU ARKAY: Sharciga 14 ee 3dii Juunyo 1962
(Sharciga Nidaamka Dawladda) iyo beddelaadya-
dii ka dambeeyey;

MARKUU ARKAY: Xeerka Madaxweynaha JDS Lam.

403/120 oo lagu dhisay Hay’adda Qaxootiga Qaran-
ka;

MARKUU TIXGELIYEY: Ujeeddada Martigelinta
Qaxootiga o0 ah in Dawladda iyo Shacbiga Jam-
huuriyadda Dimograadiga Soomaaliya ay Gacan
Aademinimo ka geystaan badbaadinta nolosha iyo
jiritaanka dadka Qaxootiga ah, isla markaana, iya-
doo lala kaashanayo Adduunweynaha Nabadda Je-
cel ee agoonsan Xuquuqda aadamiga, loo hawl ga-
lo Sahanka iyo gaadista, tillaabo kasta oo suurtage-

lineyaa ku noqoshada Laajiiintaas Dalkoodii
Hooyo;

MARKUU ARKAY: In loo baahan yahay in inta laga
gaarayo Himilada kor ku cad ee dib ugu nogoshada
Qaxootiga Dhulkooda, loo sameeyo hab maamul
hanan kara Masuuliyaddaas Culus ee weyn, loona
Qaabeeyo Hay’adda Qaxootiga Qaranka weji ay ku
gudan karto xilkeeda;

MARKUU ARKAY: Waajibaadka ka saaran Jamhuu-
riyadda Dimoqraadiga Soomaaliya Qaxocotiga Dal-
ka jooga, gaar ahaan ka kaalmeynta baahida nolo-
sha ee nooc kastaba leh, lagama maarmaana ay u
noqotay Hay’adda yeelata awood Go’aan gaarid iyo
la xiriirid Dawladaha dibedda iyo Ururrada Sama-

ISAGOO DHEGEEYSTAY: Golaha Wasiirrada;

Xeerka s00 socda:

D

2)

WUXUU SO0 SAARAY

Qod. laad _
(Dhismaha)

Waxaa dib loo habeeyey Hay’adda Qaxootiga Qa-
ranka oo lagu dhisay Xeerka lambar 403/120.

Hay’addu waxay u madax bannaan tahay, iya-

doo Sharciga dhawraysa, fulinta xilalka iyo ujeed-
dooyinka ku tilmaaman Xeerkan.

Qod. 2aad
(Saldhigga maamulka Hay’adda)
Dhanka maamulka, Hay’add waxay gaar ahaan u

hoggaansameysaa Sharciyada iyo Xeerarka soo soc-

da;
a)

b)

t)

3

Sharciga lambar 5 ee Febraayo 1980, kuna saab-
san Nidaamka Shaqaalaha Dawladda;

Sharciga lambar 36 ee 22ka Abriile 1972 iyo bed-
delaaddii ka dambeysay, Qodobbadiisa la socon
kara dabeecadda Hay’adda; '

Sharuudaha iyo Xeerarka habka xisaabaadka han-
tida Dawladda;

Xeerka Madaxweynaha JDS lambar 47 15. 7. 1979,
kuna saabsan «Habka hirgelinta heshiisyada
agoonsiga Qaxootiga.
Qod. 3aad
(Laamaha Hay’adda)

Hay’addu waxay Laamo ku yeelan kartaa, haddii

loo baahdo, Gobollada iyo Degmooyinka dalka ee Qa-
xootigu deggan yihiin,

L d

Qod. 4aad
(Ujeeddooyinka)
Ujeedooyinka Hay’addu waxay yihﬁn kuwan soo
socda;
1) In ay gabato Qaxootiga dalka jooga ee agoonsiga

2)

3)

4)

a)
b)

t)
i)
X)
kh)

d)

rasmiga ah leh;

In ay sahmiso, una hawl gasho, helitaanka wax-
yvaabaha lagama maarmaanka u ah nolosha iyo
badbaadada Qaxootiga dalka ku sugan;

In ay habsami u fuliso heshiisyada lala galo Hay’
adda Caalamiga ah ee Qaxootiga ama Hay’'ad kas-
ta oo kale ee caalami, ama Dawladaha Shisheeye,
kuna saabsan daryeelka Qaxootiga;

In ay gabato, Kaydiso, xannaanayso, gaarsiisana
Qaxootiga kaalmada loo fidiyo;

5) In ay qorsheyso, isu dudo una hawl gasho xaqii-
jinta arrimaha la xiriira daryeelka aayaha Qaxoo-
tiga ku jira Xerooyinka, iyadoo lala kaashanayo
Hay’adda Qaranka ee ku shaqo leh, gaar ahaanna:

Dejinta Qaxootiga;

Waxbaridda iyo barbaarinta Dhallaanka Qaxooti-
ga;

U hawlgalka ka hagabtiridda cunnada;

Daryeelka Caafimaadka;

Tababaridda dadka Qaxootiga ah ee wax qaban
kara, iyo ka hawlgelinta danaha Qaxootiga;

Xannaanada Dumarka, Carruurta, Dugsiyada iyo
dadka tabarta yar ee Qaxootiga ah;

Abuuridda iyo xafidaadda diiwaannada dad-dhi-
gidda ee Qaxootiga.

Qod. baad
(Awoodda)

Hay’addu, iyadoo raacaysa Xeerkan. waxay awood
u leedahay: '

1) In ay xiriir la yeelato Hay'adaha Caalamiga ah ee
daryeelka Qaxootiga loo dhisay iyo Dawlad kasta
00 dooneysa in ay deeq u fidiso Qaxootiga dalka .
jooga; '
2) In ay ku dhagaagdo tillaabo kastoo lagu fulinaayo
xilalka iyo ujeeddooyinka lco dhisay Hay’'adda, iya-
doo isla markaasna yeelanaysa qaab ay ku fuliso
xilalkaas.

Qod. 6aad
(Agoonsiga Qaxootiga)

Shuruudaha iyo habka loo marayo aqoonsiga Qa-
xootinimada waxaa tilmaamaya Xeerka Madaxweyna-
ha JDS lambar 47 ee 15. 7. 1979.

Qod. Taad
(Xubnaha Hay’adda)

1) Hay’addu, si ay hawlahooda u fuliso, waxay yeela-
naysaa Xubnaha soo socda:

— Guddiga Qaranka ee Arrimaha Qaxootiga; .
— Maamulaha Sare ee Qaxootiga;

— Guddiga Maamulka iyo fulinta; *
— Maareeyaha Guud ee Hay’'adda;

— Maareeyaha Guud kuxigeen iyo Maareeyayaal;

— Isuduwayaasha Gobollada iyo Degmooyinka Qa-
xootigu deggan yihiin; 4

— Maamulayaasha Xeryaha Qaxootiga;

2) Maareeyaha Guud, Maareeye Guud ku-xigeenka iyo
Maareeyayaasha waxaa lagu magacaabayaa, xil-
ka looga qaadi karaa, ama lagaga beddeli karaa,



3)

4)

1)

2)

3)

1Y)

Maareeyaha Guud, Maareeye Guud Ku xigeenka
iyo Maareeyayaasha Hay’'addu waxay qaadana-
yaan Gunnooyin u dhigan kan xilka iyo hoyga oo
Wakaaladaha darajadoodu tahay (B).

Hay’addu waxay yeelaneysaa gaab u gaar ah 00
lagu soo saaro Xeer Madaxweyne.

Qodobka 8aad
(Guddiga Qaranka ee Arrimaha Qaxootiga)

Guddiga Qaranka ee Arrimaha Qaxootigu wuxuu
ka kooban yahay:

— Madaxweynaha JDS ama cid uu wakiisho G/ye

— Maamulaha Sare ee Qaxootiga Xubin
— Wasiirka Dawladaha Hoose iyo Horumarinta

Miyiga Xubin
— Wasiirka Biyaha iyo Macdinta Xubin
— Wasiirka Waxbarashada iyo Barbaarinta Xubin
— Wasiirka Caafimaadka Xubin
— Wasiirka Beeraha Xubin
— Wasiirka Qorsheynta Xubin
— Wasiirka Maaliyadda Xubin
— Maareeyaha Guud ee Hay adda Xoghaye.

Guddiga waxaa isugu yeeraya Guddoomiyaha, wu-
xuuna yeelanayaa Bishiiba hal Fadhi ee Caadi ah.

Guddigu wuxuu yeelan karaa Fadhiyo aan caadi
ahayn markay yimaadaan Duruufo aan Caadi
ahayn.

Qodobka 9aad
(Guddiga Maamulka iyo Fulinta)

Guddiga Maamulka iyo Fulintu wuxuu ka kooban
yahay:




2)

1Y)

2)

-— Maamulaha Sare ee Qaxootiga Guddoomiye

— Maareeﬂréha Guud ee Hay’adda Gud. Ku-xigeen
— Maareeye Guud Ku-xigeenka Xubin

.— Maareeyayaasha Waaxyaha Hay'adda Xubno

Guddiga Maamulka iyo Fulintu waxay yeelana-
yaan Fadhiyo caadi ah, ugu yaraan Bishiiba Laba
mar. Waxay kaloo yeelan karaan Fadhiyo aan caa-
di ahayh markasta oo uu isugu yeero Maamulaha

< Sare_ ee Qaxootigu.

Qodobka 10aad
Guddiyada Hoose)

Hay’addu waxay 'yeelaneysaa Gobollada iyo Deg-
mooylnka Qaxootigu degganyihiin Guddlyada Hoo-
se ee s00 socda:

— Guddiga Arrimaha Qaxootiga ee heer Gobol;

:— Guddiga Arrimaha Qaxootiga ee heer Degmo;
-~ Guddiga Xerada; ‘ o

— Guddiga Xaafadda;

: — Guddiga Cududda iyo .

— Guddiga Laanta.

Xubnaha Guddiyadaas iyo Xllalka ay gabanayaan
waxaa lagu tilmaamayaa Go’aan gaar ah. . :

Qodobka 1laad
(Maamulaha Sare ee Qaxootiga)

Maamulaha Sare ee Qaxootiga darajadiisu waa

heer Wasiir, waxaa Xeer ku magacaabay Madaxweyna-
ha JDS, Xllkusuna wuxuu ka kooban yahay sida soo
socota:

— Masilaadda Xiriirka Dibedda ee Hay'adda;
— U Bandhigidda Adduunweynaha dhibaatada Qa-
xootiga jooga Dalka J.D.S. isagoo ka geyb gela-

ya Shirarka Caalamiga ah iyo Goboleed ee loo-
ga hadlaayo mashaakilka iyo daryeelka Qaxoo-
tiga Adduunka;

— Dejinta Siyaasadda Guud ee Hay'addu ku fulin-
eyso ujeeddooyinkeeda;

N — Saxiixa Heshiisyada lala galo Hay'adaha Sama-
falka ah iyo kuwa Caalamiga ah ee Shuruucda
Dalku u oggoshahay, isagoo dhegeystay Ra’yiga
Guddiga Qaranka ee Arrimaha Qaxootiga;

— Kormeerka Sixidda iyo amar ka bixinta arrima-
ha Maamulka Qaxootiga, markasta oo loo baah-
do;

— Dejinta iyo ka ansixinta Guddiga Qaranka ee

Arrimaha Qaxootiga habka iskaashiga iyo wada

* shagaynta Hay'adda iyo Wakiillada ama Ergoo-

yinka Ururada iyo Hay'adaha Samafalka Caala-
miga ah ee Dalka Jooga;

— Xogwarran ka siinta Madaxweynaha JDS, Daw-
ladda iyo Guddiga Qaranka ee Arrimaha Qaxoo-
tiga xaaladda Qaxootiga;

— Kala xiriiridda Dawladda Baahida Qaxootiga;

— Talo ka dhiibashada magacaabidda iyo xil ka
wareejinta Maareeyaha Guud, Maareeya Guud
Ku-xigeenka iyo Maareeyayaasha Hay’adda.

Qodobka 12aad
(Maareeyaha Guud)

Kh) Abaabulka aqoonta xirfadeed ee Qaxootiga isagoo
la kaashanaya Hay’adda Qaranka ee ku shago leh
iyo Ilo Dhagaale u abuuridda Qaxootiga;

d) Fulinta hawlaha deg degga ah iyo kuwa aan caadi-
P" ga ahayn ee Hay’adda, isagoo la tashanaya Maamu-
laha Sare ee Qaxootiga;




r)

1Y)

2)

3)

Inuu warbixin joogta ah ka siiyo Maamulaha Sare
ee Qaxootiga, xaaladda Qaxootigu ku sugan yihiin.

Qodobka 13aad
(Maareeye Guud Ku-xigeenka)

Maareeye Guud Ku-xigeenku wuxuu gabanayaa ha-
wlaha soo socda:

— Tnuu Gacan buuxda ku siiyo Maareeyaha Guud
Hawlaha kala duwan ee Hay’addu u xilsaaran
tahay;

— Inuu fuliyo hawlaha gaarka ah uu Maareeyaha
Guud u xilsaaro, isagoo toos uga masuul nogo-
naya.

— Inuu sii wado hawlaha caadiga ah ee Maaree-
yaha Guud, marka uu magan yahay ama ay ji-
raan sababo joogto ah ama ku meel gaar ah ee
ka reebaya inuu xilkiisa guto.

Qodobka 14aad
(Xuquugda Shagaalaha)

Xuquuqda iyo waajibaadka Sharciga ah iyo xuquu-
gda dhagaale ee Shagaalaha Hay’adda waxaa xuku-
maya Sharciga Shaqaalaha Rayidka ah ee Dawlad-
da, Sharciga iyo Xeerka Shagaalaha Wakaaladaba
Madax bannaan, Qodobbadooda la socon kara da-
beecadda shagada Hay’adda. ‘

Maareeye Guud Ku-xigeenku wuxuu yeelanayaa gu-
no u dhexeysa midda Maareeyaha Guud iyo Maa-
reeyayaaha Waaxyaha, waxaana lagu xaddidayaa
Xeer Madaxweyne.

Shagaalaha Hay’adda ee joogtada ah waxay nogqo-
nayaan Shaqgaale laga soo ergaystay Wasaaradaha
iyo Wakaaladaha, iyo Shagaale aan joogto ahayn
ee toos Hay’adda loogu magacaabay, iyadoo la ma-
rayo habka shaqo qorista ee Sharciga ah.

Qodobka 15aad

(Hantida Hay’adda)
Hantida Hay’addu waxay ka kooban tahay:

a) Deeq Miisaaniyadeed oo Dawladdu bixiso San-
nad walba, haddii loo baahdo.

b) Hantida lagu wareejiyey, ama mid dib lagu
siiyo, looguna talo galay Hay addu in ay xilkee-
da k ugudato.

t) Deeqda Hay’adaha kala duwan ce Qaranka
ama Dadweynaha Scomaaliyeed ay u fidiyaan
Qaxootiga.

i) Kaalmada Gaxocotiga uga timaadda Dibadda.

x) wax allaale wixii deeq ah ee Qaxootiga loogu
tabaruco.

Hantida Hay’adda sco gasha iyo bixiddoodaba wa-
xaa lagu dhagayaa habka Diiwaangelinta iyo xisaa-
baadka ee Hay’adda Dawladda, waxana loo samey-
nayaa xisaab-xir.

Qodobka 16aad
(Maamulka iyvo Kormeerka xisaabaha)

Hay’addu had iyo jeer waa in maamul hagaagsan
ku dhagan gelisaa Adduunka iyo hawlaha kale ee
Lacagta iyo alaabta Qaxootiga looc keeno ku saab-
san, iyadoo ilaalinayaa sida habboon ee Shuruuda-
ha iyo Xeerarka Qaranka ku xusan.

Kisaabaha Hay'adda, Maamulaha Sare iyo Maaree-
yayaasha Hay’adda ka sokow waxaa kormeeri kara
Hay’adda Baarista ee Qaranka.

Qodobka 17aad
(Dhameystir)
Madaxweynaha JDS, isagoo Dhegeystay talada
Maamulaha Sare ee Qaxootiga, wuxuu awood u leeyah-

ay inuu soo saaro Xeer iyo tilmaamo lagu dhameystira-
yo Xeerkan.

Qodobka 18aad

(Burrin)

Xeer kasta 00 aan la socon karin ama ka soo hor-
jeeda Qodobbada Xeerkan waa la burriyey.

Qodobka 19aad
(Dhaqangelid)
Xeerkan wuxuu dhagan gelayaa marka uu saxiixo

Madaxweynaha J.D.S. waxaana lagu soo saarayaa Faa-
finta Rasmiga ah ee Jamhuuriyadda.

MUQDISHO, 2 APR. 1981
MADAXWEYNAHA JDS
(S/Gaas Maxamed Siyaad Barre)



